
¤ЗБЕКИСТОННИНГ 
УЧИНЧИ ДАВРИЙ 

МИЛЛИЙ МАЪРУЗАСИ 
К¤РИБ ЧИЈИЛМОЈДА

Учинчи даврий маърузани 
кўриб чиқишда Ўзбекистон томо-
нидан мамлакатимиз делегация-
си онлайн қатнашмоқда.

Қайд этиш керакки, Иқтисодий, 
ижтимоий ва маданий ҳуқуқлар 
бўйича қўмита БМТнинг шартно-
мавий органи бўлиб, Иқтисодий, 
ижтимоий ва маданий ҳуқуқлар 
тўғрисидаги халқаро пактга 
риоя қилиниши устидан назо-
ратни амалга оширади. Қўмита 
таркиби БМТнинг Иқтисодий ва 
ижтимоий кенгаши томонидан 
ҳар тўрт йилда сайланадиган 18 
та аъзодан иборат. Қўмита Хал
қаро пактга аъзо давлатларнинг 
ҳисоботларини кўриб чиқади ва 
инсон ҳуқуқларини ҳимоя қилиш 
соҳасини ривожлантириш бўйича 
ўзининг таклиф ва мулоҳазалари-
ни тақдим этади.

Ўзбекистон Республикаси 
Учинчи даврий маърузаси 2019 
йил 19 июнда қўмитага тақдим 
қилинган. Мазкур Миллий маъру-
зани тайёрлашда 30 га яқин дав-
лат органлари ва 10 та нодавлат 
нотижорат ташкилотлар иштирок 
этган.

Учинчи даврий маърузада 
Иқтисодий, ижтимоий ва мада-
ний ҳуқуқлар тўғрисидаги халқа-
ро пакт қоидаларининг Ўзбеки-
стон Республикаси қонунчилиги 
ва ҳуқуқни қўллаш амалиётига 
жорий қилиниши, мазкур йўна-
лишда амалга оширилган ишлар, 
эришилган ютуқлар ҳақида ба-
тафсил маълумот берилган. 
Жумладан, миллий маърузада 
инсон ҳуқуқларини ҳимоя қилиш 
бўйича миллий институтларни 
ривожлантириш, коррупцияга 
қарши курашиш, камситишлар-
ни бартараф этиш ва тенглик, 
ногиронлиги бўлган шахслар 
ҳуқуқларини таъминлаш, гендер 
тенглик, бандлик, камбағалликни 
қисқартириш, ижти моий ҳимояни 
кучайтириш, меҳнат мигрантлари-
нинг ҳуқуқларини ҳимоя қилиш, 
соғлиқни сақлаш тизимини ри-
вожлантириш, таълим олиш ва 
маданий ҳуқуқларни таъминлаш 
каби масалалар ёритилган. 

Муҳтарама КОМИЛОВА,  
ЎзА мухбири.

Бирлашган Миллатлар 
Ташкилоти Иқтисодий, 

ижтимоий ва маданий 
ҳуқуқлар бўйича 

қўмитаси 71-сессиясида 
22-24 февраль 

кунлари Ўзбекистон 
Республикасининг 

Учинчи даврий миллий 
маърузаси кўриб 

чиқилмоқда.

Фермерлар ўз ерларида уларни қан-
дай ўрнатиш ва фойдаланиш бўйича 
мутахассислардан малаҳат ва йўл
йўриқлар олди. 

Ўқув семинари давомида Сир-
дарёСўх ирригация тизимлари ҳавза бо-
шқармси бошлиғи Фахриддин Турсунов, 
Андижон агротехнологиялар инс титути 
профессори Анваржон Исашов, Иррига-
ция ва сув муаммолари илмий тадқиқот 
институтининг Наманган филиа ли ди-

ректори О.Имомназаров ва бош қалар 
мавзуга доир суҳбатлар ўтказди.

Бу йил Фарғона вилоятида 28 минг 
гектар ерда сув тежовчи технологиялар 
жорий этилади. Фермерлар ва қурилиш 
ташкилотчилари ўртасида шартномалар 
расмийлаштирилиб, технологияларни 
ўрнатиш ишларига фаоллик билан ки-
ришилган.

Ҳамиджон БУРҲОНОВ,
Сирдарё-Сўх ИТҲБ матбуот котиби.

СУВ ТЕЖОВЧИ ТЕХНОЛОГИЯЛАРНИ ªРНАТИШ ИШЛАРИ ЖАДАЛ СУРЪАТЛАРДА БОРМО¯ДА
Сирдарё-Сўх ирригация тизимлари ҳавза 

бошқармасида сув тежовчи технологияларни ўрнатишни 
тезлаштириш ҳамда қурилиш-монтаж ишларини амалга 
ошириш бўйича ўқув семинари бўлиб ўтди. Унда вилоят 
ирригация бўлимлари раҳбарлари, янги технологияларни 
ўрнатиш истагини билдирган фермерлар, қурувчи ва 
пудратчи ташкилотлар вакиллари, туман ирригация 
бўлимларидан бу ишга биркитилган техника 
назоратчилари иштирок этди. Тадбир олдидан сув 
тежовчи технологиялар кўргазмалари намойиш этилди.

Бундан 10 ой муқаддам Жисмоний тарбия ва спорт 
вазирлиги ҳамда Туризмни ривожлантириш давлат 
қўмитаси негизида катта умидлар билан Туризм ва 
спорт вазирлиги ташкил қилинганда ҳар икки тизим 
якдилликда халқаро майдонда мамлакатнинг ижти-
моийсиёсий обрўэътиборини янада юксалтиришига, 
Янги Ўзбекистон тамойилининг халқимиз турмуш 
тарзида, ёшлар ҳаётида ёрқинроқ акс этишига ишо-
нилганди. Қайсидир маънода, маълум муваффақи-
ятларга эришилди. Янги лойиҳалар жорий этилди. 
Бироқ, бугунги тезкор ва ахборот майдони кунданкун 
тараққий этиб бораётган замонда умумий ҳолатда 
ушбу тузилма ўз имконияти доирасида фаолият кўр-
сата олмай қолди.

Ҳар икки йўналишда давлат дастурларини амалга 
ошириш, қабул қилинган ҳуқуқий хужжатлар ижросини 
узлуксиз таъминлаш, белгиланган “йўл харита”лари-
ни босқичмабосқич босиб ўтишда, таҳлил этишда, 
ислоҳотлар изчиллигини таъминлашда, очиғи, суст-
кашликка йўл қўйилди. Бу эса ҳар икки соҳада бир 
қатор масалалар ўз вақтида ҳал этилиши пайсалга 
солинишига, ечимини кутаётган муаммолар янада 
ортишига олиб келди.

20172021 йилларда Президентимиз томонидан 
жисмоний тарбия ва спортни ривожлантириш, унинг 
алоҳида йўналишлари тараққиётини таъминлаш, 
спорт турлари оммавийлигини ошириш орқали ис-
теъдодли спортчиларни аниқлашга қаратилган ўнлаб 
қарор, фармон, дастурлар, концепциялар, стратегик 
лойиҳалар қабул қилинди.

Афсуски, жисмоний тарбия ва спорт тизимидаги 
мутасаддиларнинг эътиборсизлиги, кадрлар қўним-
сизлиги, қолаверса, тизим фаолиятида кутилмаган 
ўзгаришлар, керакнокерак тадбирбозликлар авж 
олиши, мақсадсиз ғоя ва ташаббуслар теграсида 
андармон бўлиш оқибатида муҳим ҳужжатлар ижроси 
назорат қилинмади. Мониторинги олиб борилмади.

(Давоми 2-саҳифада)

 Муносабат

ҚОНУНЛАР НАЗОРАТИ 
УСТУВОР БЎЛСАГИНА,

ЮТУЈЛАР ЮЗ
ОЧИШИ ШУБҐАСИЗ
Давлатимиз раҳбари томонидан 

“Спортни ривожлантириш вазирлиги 
фаолиятини ташкил этиш 
тўғрисида”ги қарор қабул қилингани 
жисмоний тарбия ва спорт соҳасига 
дахлдор инсонларни, тренер ва 
спортчиларни, мутахассисларни 
шод этгани бор гап.

Ўзбекистон Республикаси Президентининг
Қ А Р О Р И 

“Умумий ҳарбий мажбурият ва ҳарбий хизмат тўғрисида”ги 
Ўзбекистон Республикаси Қонунига мувофиқ:

1. Чақирилиш муддатини кечиктириш ва чақирилишдан 
озод этилиш ҳуқуқига эга бўлмаган Ўзбекистон Республикаси-
нинг чақирув ёшидаги фуқаролари 2022 йилнинг мартапрель 
ойларида муддатли ҳарбий хизматга чақирилсин.

Ҳарбий хизматга яроқли, шу жумладан, чекловлар билан 
яроқли бўлган ҳамда чақирилиш муддатини кечиктириш ва 
чақирилишдан озод этилиш ҳуқуқига эга бўлмаган, бироқ 
ушбу чақирув даврида Қуролли Кучлар сафига чақирилмай-
диган фуқаролар сафарбарлик чақируви резерви хизматига 
олинсин.

2. Муддатли ҳарбий хизматнинг белгиланган муддатини 
ўтаб бўлган ҳарбий хизматчилар 2022 йилнинг мартапрель 
ойларида Ўзбекистон Республикаси Қуролли Кучлари резер-
вига бўшатилсин.

3. Мазкур қарорнинг ижросини назорат қилиш Ўзбекистон 
Республикасининг Бош вазири А.Н.Арипов ва Ўзбекистон 
Республикаси Президенти ҳузуридаги Хавфсизлик кенгаши 
котиби В.В.Махмудов зиммасига юклансин.

¤ЗБЕКИСТОН РЕСПУБЛИКАСИ ФУЈАРОЛАРИНИНГ МУДДАТЛИ ҐАРБИЙ 
ХИЗМАТГА НАВБАТДАГИ ЧАЈИРУВИ ҐАМДА БЕЛГИЛАНГАН ХИЗМАТ 
МУДДАТИНИ ¤ТАБ Б¤ЛГАН МУДДАТЛИ ҐАРБИЙ ХИЗМАТЧИЛАРНИ 

ЈУРОЛЛИ КУЧЛАР РЕЗЕРВИГА Б¤ШАТИШ Т¤ўРИСИДА

Ўзбекистон Республикаси 
        Президенти   Ш.МИРЗИЁЕВ
Тошкент шаҳри, 
2022 йил 22 февраль

ЈОРАЈАЛПОўИСТОН ТАРАЈЈИЁТИДА ЯНГИ САҐИФА ОЧИЛМОЈДА
Президент Шавкат Мирзиёев 23 февраль куни ҳудудлардаги бунёдкорлик ишлари, йирик лойиҳалар 

ва аҳоли ҳаёти билан танишиш мақсадида Қорақалпоғистонга ташриф буюрди.
Бу гал янгиликлар, ўзига хос жиҳатлар 

кўп. Хусусан, биринчи рақамли борт илк 
бор Тошкентдан Мўйноққа келди. 

Маълумки, Мўйноқ мамлакатимизнинг 
олис ҳудудларидан бири. Энг яқин шаҳар 
– Қўнғиротгача 100, Қорақалпоғистон 
маркази – Нукусгача 200 километр масо-
фа бор. Бу коммуникацияда қийинчилик 
туғдириши табиий. Шу боис мўйноқли-
кларнинг ҳаёти, шароитларига давлати-
миз раҳбарининг эътибори бошқача. Бу 
ҳудудни ривожлантириш бўйича иккита 
қарор қабул қилиниб, манзилли дастур-
лар амалга оширилган. Президентимиз-
нинг ўзи ҳам Мўйноққа икки марта – 2018 
ва 2019 йилларда ташриф буюрган. 
Ўшанда бу ерда транспорт коммуника-
цияларини яхшилаш бўйича кўрсатма 
берилган эди. Шунга мувофиқ, авто-
мобиль йўллари таъмирланди. Мўйноқ 
аэропорти янгиланиб, ишга туширилди.

Бу “ҳаво порти” 1947 йилда қурилган 
бўлиб, илгари кичик самолётларни қабул 
қилган. Кейинчалик умуман ишламай 
ҳам қолган эди. Бугун ҳаётга қайтган бу 
аэропортга илк бор Ўзбекистон Прези-

дентининг самолёти келиб қўнди.
Давлатимиз раҳбари бу ердаги бунёд-

корлик ишлари билан танишди. Аэро-
портда 50 нафар йўловчига мўлжаллан-
ган янги терминал қурилган, учишқўниш 
йўлаги ва майдончалар таъмирланган. 
Мажмуа атрофи кўкаламзорлаштирил-
ган.

Президент шу ерда мўйноқлик ёшул-
лилар, маҳалла раислари, ҳоким ёрдам-
чилари ва ёшлар билан учрашди.

– Охирги беш йилда кўп нарсани ўр-
гандик, илгари ишонилмаган нарсалар-
га ишондик. Мен биринчи келганимда 
“маданият Мўйноқдан бошланади” де-
гандим. Шундай бўлаяпти. Мана шу 
 аэропорт ҳам бир мисол. Энди Тошкент – 
Мўйноқ – Нукус авиақатнови йўлга қўйи
лади, – деди Шавкат Мирзиёев.

Ташрифдаги яна бир янгилик – 
Оролбўйини биргаликда ривожлантириш 
мақсадида Қорақалпоғистон Республи-
каси туманлари муайян вилоятларга би-
риктирилган. Президент бунинг сабаби 
ва аҳамиятини тушунтириб берди.

– Оролбўйида аҳвол ёмон деб кўпчи-

лик гапиради. Лекин ҳамма ҳам бу ерга 
келиб кўрмаган. Оролнинг ҳавосидан 
нафас олиши, шароитни кўриб, адо-
латли баҳо бериши учун бу ерга бутун 
республикадан раҳбарларни юбордим. 
Қорақалпоғистон ривожига катта маблағ 
йўналтирамиз, – деди Президент.

Давлатимиз раҳбари Мўйноқдаги дол-
зарб масалалар, келгуси ишлар бўйича 
аҳоли фикрини сўради.

– Бу ерда қийинчиликларда тоблан-
ган, меҳнаткаш одамлар яшайди. Фақат 
уларга ишлаш учун шароит яратиб бе-
ришимиз керак. Лекин қандай корхона 
қурамиз? Нима ишлаб чиқарамиз? Унинг 
бозори нима бўлади? Самолёт келгани 
бежиз эмас. Энди маҳсулотларни ташиш 
осонлашади. Шунинг учун сизлардан 
илтимосим: аччиқ, асосли, манфаат-
ли гапларни айтинглар. Биргаликда 
яқин икки йилга аниқ режаларни бел-
гилаб олишимиз керак, – деди Шавкат 
 Мирзиёев.

Жамоатчилик вакиллари ҳудуддаги 
муҳим масалалар бўйича ўз таклифла-
рини билдирди. Президентимиз улар-

ни қўллабқувватлаб, мутасаддиларга 
топшириқлар берди. Қишлоқ хўжалиги 
тармоқлари билан бирга хизмат турла-
рини кенгайтириш, хусусан, кўнгилочар 
ўйинлар учун солиқ имтиёзлари бериш 
зарурлигини таъкидлади. Бу ички туризм 
ривожига, иш ўринлари очилишига хиз-
мат қилади.

Мўйноқ туманига Тошкент вилояти 
бириктирилган. Учрашувда ушбу вилоят 
тадбиркорлари томонидан Мўйноқ тума-
нида амалга ошириладиган ишлар ҳақи-
да аҳоли вакиллари олдида тақдимот 
ўтказилди. Қайд этилганидек, бу ерда 
истироҳат боғи қурилади, қўшимча қувур 
тортиб келинади. Кексалар санаторий-
га, болалар оромгоҳларга юборилади. 
Давлатимиз раҳбари аҳоли саломатлиги 
масаласига алоҳида эътибор қаратиб, бу 
ерга келиб ишлайдиган шифокорларга 
ойлик устамалар бериш, уй билан таъ-
минлаш муҳимлигини таъкидлади.

Шундан сўнг Президент Шавкат 
 Мирзиёев Орол денгизининг қуриган 
жойига бориб, вазиятни кўрди.

(Давоми 2-саҳифада)

“Юртимизда аёллар кўз ёши тўкмайдиган жамият қуришимиз керак”

ҚОНУНЛАР НАЗОРАТИ
УСТУВОР БЎЛСАГИНА,

ЮТУЈЛАР ЮЗ ОЧИШИ ШУБҐАСИЗ
(Боши 1-саҳифада)

Биргина 2019 йилда жорий 
этилган беш ташаббус доираси-
даги вазифалар, футбол, кураш, 
велоспорт, от спорти ва йилқи-
чилик, бокс, шахмат каби спорт 
турлари ҳамда алоҳида йўнали-
шлар тўғрисида қабул қилинган 
қарорларнинг айрим бандлари 
ҳалиҳамон ижросига маҳтал бў-
либ тургани янги ташкил этилган 
Спортни ривожлантириш вазир-
лиги зиммасига катта масъулият 
юкланаётганлигидан далолат.

Халқимизнинг хоҳиширо-
даси, орзуумидларининг акси, 
мамлакат тараққиётига хизмат 
қиладиган тамойиллар жамлан-
маси сифатида қабул қилинган 
қарор моҳиятидан келиб чиқиб 
эътироф этмоқ керакки, мам-
лакатимизда жисмоний тарбия 
ва спорт бўйича давлат сиёса-
тининг устувор вазифаларини 
белгилаш, соҳага доир ҳуқуқий 
хужжатлар ижросини таъминлаш, 
таҳлил этиб бориш, мониторин-

гини юритиш, тизим фаолияти-
да шаффофликка эришиш энг 
муҳим жиҳатлардан бири ҳисо-
бланади.

Қолаверса, янги ташкил 
этилган вазирлик аҳоли ўрта-
сида соғлом турмуш тарзини 
кенг жорий этиш, спорт таъли-
ми тизимини такомиллаштириш 
ва рақамлаштириш, спорт ин-
фратузилмасини янги босқичга 
олиб чиқиш, соҳада коррупция 
ҳолатларига йўл қўймаслик, юр-
тимизда профессионал спортни, 
шу жумладан, жамоавий, қишки 
ва экстремал спорт турларини 
ривожлантириш борасида янгича 
форматда, шаффоф, халол ва 
адолат мезонлари асосида иш 
олиб бориш лозим бўладики, бу 
Ўзбекистон ёшларининг эртан-
ги куни янада саодатли, спорт 
ютуқлари салобатли бўлишига 
хизмат қилишига қаратилганлиги 
билан аҳамиятлидир.

Тўлқин РЎЗИЕВ,  
ЎзА мухбири.

Хавфсизлик камарини тақмаётган-
ларга 135 минг сўм жарима келаётгани 
айтилиб, кенг муҳокамаларга сабаб бўл-
ди. Очиғи бу постларни ва уларга қол-
дирилган изоҳларни ўқиб, айрим юртдо-
шларимизнинг тор дунёқарашидан, калта 
ўйлашидан ажабландим, ҳам чуқур ўйга 
толдим. Айниқса, бугунги кунда давлат 
раҳбари ишонч билдириб, ислоҳотларга 
кўмакчи сифатида қаралаётган айрим 
журналист ва блогерлар хавфсизлик 
камаридан фойдаланиш қоидаларига 
 қатъий амал қилишга чорлаш ўрнига, 
“эҳтиёт бўламиз” деб ҳайдовчиларни огоҳ-
ликка чақираётганини кўриб хафа бўласан 
киши. У ҳам етмагандай, “Хавотирга ўрин 
йўқ, жаримадан қутилиб қолишнинг йўли 
бор экан. Тинибтинчимаган шопирлар 
шуни ҳам йўлини топишибди. Шопирларга 
жўнатиб қўйинг”, дея хавфсизлик камари 
тасвири туширилган футболка тарғиб қи-
линган постлар кенг тарқатилгани дилни 
хуфтон қилади.  

Президент Шавкат Мирзиёев раисли-
гида шу йилнинг 11 февраль куни йўл-
ларда инсон хавфсизлигини таъминлаш 
чоратадбирлари юзасидан видеоселек-

тор йиғилиши ўтказилди. Унда мамла-
катимизда 2021 йилда 10 мингдан зиёд 
йўлтранспорт ҳодисаси содир этилиб, 
уларда 9 мингдан ортиқ инсон жароҳат-
лангани, 2 минг 500 нафарга яқин одам 
ҳалок бўлгани куюнчаклик билан таъкид
ланди.

Эътибор беринг, транспорт ҳодиса-
ларининг кўпига ҳайдовчиларнинг йўл 
қоидаларини қасддан менсимаслиги ва 
тажрибасизлиги сабаб бўлаётгани таҳ-
лилларда маълум бўлмоқда. Давлати-
миз раҳбари йўл ҳаракатига оид қонун 
ҳужжатларини қайта кўриб чиқиб, тубдан 
такомиллаштириш вазифасини қўйгани 
айни мудао. Ўзбекистонда йўл ҳаракати 
қоидаларини бузганлик учун жазо чора-
лари аслида анча енгил. Шу боис қўпол 
қоидабузарликлар ва такрор қоидабу-
зарликларни содир этаётганлар кўпайиб 
бормоқда.

Президентимизнинг жазо муқаррар-
лигини таъминлаш мақсадида, бундан 
буён ҳар бир ҳуқуқбузарлик учун жарима 
баллари тизими жорий этилишини белги-
лаш борасидаги таклифини қўллабқув-
ватлайман. Масалан, ҳайдовчи тезликни 

оширса, 1 балл, қизил чироқда ўтса, 3 
балл ҳисобланади. Агар бир йилда қои-
дабузарликлар жами 12 баллдан ошса, 
ҳайдовчи автомобиль бошқариш ҳуқуқи-
дан маҳрум қилинади ва қайта имтиҳон 
топширади. Бу энг оқилона ва адолатли 
жараён бўлади. Ана шундагина фуқаро
ларимизда ҳайдовчилик маданияти шакл
ланади. 

Яқинда интернетда бир маълумотни 
ўқиб қолдим. Афғонистонда ўн йил да-
вом этган уруш оқибатида 1522 нафар 
ўзбекистонлик ҳалок бўлган. Энди эса 
2021 йилнинг ўзида 2500 нафарга яқин 
киши йўлтранспорт ҳодисаси натижасида 
вафот этган. Урушнинг нақадар даҳшатли 
эканини тушунган одам наҳотки автоҳа-
локатларнинг оқибати ундан ҳам баттар 
бўлаётганидан хулоса қилмасалар?!

Бугунги кунда кўпчилик юртдошла-
римизнинг ЙПХ ходимларига нисбатан 
муносабати анча салбий. Аксарият ҳай-
довчилар йўлда ЙПХ инспектори борли-
гини сезса, шошиб хавфсизлик камарини 
тақиб олади, тезликни камайтиради ва 
эҳтиёткорликни оширади. Қоидаларга 
амал қилиш гўё инспекторга керакдек 

ўзларини тутишади. 
Ҳайдовчилар ЙПХ инспекторларидан 

огоҳлантириш мақсадида қаерда радар 
тургани, қаерда рейд бўлаётгани ҳақида 
бир бирларига ахборот бериб туришади. 
Айниқса, бу ҳолатлар “Telegram” месенже-
рида ўзлари учун очиб олган гуруҳларда 
кенг тарқалган – “Фалон жойда “01”га 
рейд бўляпти, бошқа кўчадан юринглар” 
қабилидаги гаплар.  Уларнинг бу “яхши-
лик”лари туфайли кимдир майиб бўляпти, 
норасидалар отаонасиз қоляпти, кимдир 
фарзанд доғида куймоқда. Улар шу жиҳат-
ларни ўйлаб кўришармикан?!

Автомобил тезлигини аниқловчи 
мосламалар (радар) ўрнатиш ҳудудла-
ри тадбиркорларга берилганидан кейин 
ва ҳуқуқбузарлик ҳақида хабар берган 
фуқаролар моддий рағбатлантирилиши 
белгилангач, кўпчилик уларни «чақимчи»-
ликда айблай бошлади. Тўғри, кимнингдир 
хатосини бошқаларга етказиш яхши иш 
эмас. Лекин айрим ҳуқуқбузарликлар 
борки, уларнинг оқибатида кимдир соғ-
лигини, кимдир ҳаётини йўқотади. Балки 
улар шу амали билан кимнингдир ҳаётини 
сақлаб қолишга сабабчи бўлаётгандир. 
Сиз қоидаларга амал қилинг, ўзингизда 
ҳайдовчилик маданиятини шакллантиринг, 
шунда на радарлар ва на расмга олиб 
юборувчилардан қўрқишингизга ҳожат 
қолмайди. 

Собир ТУРСУНОВ,
халқ депутатлари Тошкент шаҳар 

Кенгаши депутати, педагогика 
фанлари доктори.

АВТОҐАЛОКАТЛАРНИНГ ОЈИБАТИ
УРУШ ДАҲШАТИДАН КАМ ЭМАС

Интернетда “Хавфсизлик камарига камералар жарима ёзишни бошлабди”, 
сарлавҳаси остида материаллар кенг тарқала бошлади.

Республика маданият 
муассасалари фаолияти-
ни ташкил этиш илмий 
методик марказида “Миллий 
бахшичилик санъатининг 
ривожланиш босқичлари” 
мавзусида илмийамалий 
конференция бўлиб ўтди. 

Ушбу конференцияни 
ўтказишдан асосий мақсад 
бахшичилик ва достончилик 
санъатини ривожлантириш, 
“устозшогирд” анъанала-
рини мустаҳкамлаш, ўз-
бек ҳамда бошқа халқлар 
дос тонларини илмий ўрга-
ниш, бу борада ўзаро ижо-
дий ҳамкорлик қилишдан 
 иборат.

Анжуманда бахшичилик 
ва достончилик санъати 
йўналишида фаолият олиб 
бораётган профессорлар, 
олимлар ҳамда етук мута-
хассислар, шу соҳада ил-
мий изланиш ва тадқиқот 
олиб бораётган соҳа вакил-
лари ўзларининг “Бахшичи-
лик санъати истиқболлари”, 
“Бахшилар санъатида син-

кретизм”, “Бахши ижрочи-
лик санъатининг таълим 
тизимига татбиқ этилиши 
муаммолари”, “Бахши куй-
лари ва оҳанг йўллари”, 
“III Халқаро Бахшичилик 
 санъати фестивалини ўт-
казишда янгича ёндашув” 
каби мавзулардаги маъру-
залари билан иштирок этди.

Тадбир сўнгида бахши-
чилик мактаблари давомчи-
ларининг ижро жараёнлари 
ҳамда иштирокчиларнинг 
фикрмулоҳазалари тингла-
ниб, саволжавоблар бўлиб 
ўтди.

Илмийамалий кон-
ференция бахшичилик 
ва достончилик санъати-
нинг ноёб намуналарини 
асрабавайлаш ва ривож
лантириш, уни кенг тарғиб 
қилиш, ёш авлод қалбида 
ушбу санъат турига ҳурмат 
ва юксак эътибор туйғула-
рини кучайтиришга хизмат 
қилиши шубҳасиз. 

Назокат УСМОНОВА, 
ЎзА мухбири.

МИЛЛИЙ 
БАХШИЧИЛИК
САНЪАТИНИНГ 
РИВОЖЛАНИШ 

БОСЈИЧЛАРИ
Халқимизнинг миллий ўзлигини, 
қадимий тарихи ва тилини, унинг 
ҳаёт тарзини, анъана ва урф-
одатларини ўзида мужассам этадиган, 
умумбашарий маданиятнинг 
ажралмас қисми сифатида тан 
олинган бахшичилик санъати атоқли 
бахши-шоирларимиз, фольклоршунос 
олимларимизнинг фидойи меҳнати, 
ижодий тафаккури билан асрлардан-
асрларга ўтиб келмоқда.

(Боши 1-саҳифада) 
Қорақалпоғистон халқи ҳаёти, уму-

ман, катта минтақадаги экология шу 
муаммога боғлиқ. Бир пайтлар ден-
гиз ва унга туташ дарёлар, яйловлар 
одамларга ризқ улашган, иш, даромад 
манбаи бўлган. Лекин табиат қонунла-
рига аралашиш, Амударё ва Сирдарё 
сувини тўсиш дунёдаги оғир экологик 
ҳалокатлардан бирини юзага келтирди. 
Минтақамизда чўлланиш ва шўрланиш 
даражаси кескин ортди. Ўсимлик ва ёв-
войи ҳайвонлар тури камайиб кетди.

Глобал исиш муаммоси кучайиб, 
ёғингарчилик камаяётган бугунги асри-
мизда Орол денгизини қутқариш тобо-
ра имконсиз бўлиб бормоқда. Бундай 
шароитда ягона йўл – борини асраб 
қолиш, фожиа таъсирини камайтириш, 
одамлар ҳаётини осонлаштириш.

Давлатимиз раҳбари бу бўйича 
Бирлашган Миллатлар Ташкилоти-
нинг Бош Ассамблеяси сессияларида 
гапирди, халқаро саммитларда муҳим 
таклифларни илгари сурди. Шу билан 
бирга, ўз имкониятларимизга таяниб, 
амалий ишлар ҳам олиб борилмоқда.

Хусусан, Орол денгизининг қуриган 
тубидан миллионлаб тонна чанг ва 
заҳарли тузлар кўтарилиб, катта ҳуду-
дга тарқалар эди. Шавкат Мирзиёев 
2018 йили Мўйноққа ташрифи чоғида 
олимлар билан маслаҳатлашиб, у ерда 
шўрга чидамли ўсимликлар экиш вази-
фасини белгилаган эди.

Давлатимиз раҳбарига шу борада қи-
линган ишлар ҳақида ахборот берилди.

Ўтган йилларда денгизнинг сув қури-
ган қисмида 1 миллион 524 минг гектар 
тўқайзор барпо этилган. Бунинг учун 
саксовул, қорабўроқ, қандим, черкез 
каби чўл ўсимликларидан қарийб 6 минг 
тонна уруғ тайёрланиб, қийин шароит-
ларда экилган. Бу ишларда 4 мингдан 

зиёд ишчи қатнашиб, 1 минг 600 дона 
техника, самолётлар жалб этилган.

Бу хайрли, долзарб ҳаракат давом 
эттирилмоқда. Жорий йилда 100 минг 
гектар майдонда “яшил қоплама” бар-
по қилиш режалаштирилган. Бугунги 
кунда шундан 26 минг гектарида иш 
бошланган, 562 тонна уруғ тайёрлан-
ган. Шунингдек, 100 гектар майдонда 
кўчатхона ташкил қилинмоқда.

Президентимиз бу ерда экологлар ва 
ўрмон хўжалиги мутахассислари билан 
суҳбатлашди.

– Биз шу мураккаб шароитда экиш 
бўйича катта тажриба орттирдик. Бу 
ерга ўзим келишимдан мақсад – энди 
бу ишларни илмий асосланган тарзда 
давом эттирамиз, – деди Шавкат 
 Мирзиёев.

Илмий изланишлар қилиб, ҳудуд 
тупроғига мос навлар яратиш, кейинги 
босқичда чорвачиликни ривожлантириш 
бўйича кўрсатмалар берди.

Оролбўйининг флора ва фаунасини 
яхшилаш бўйича 5 йиллик миллий дас
тур ишлаб чиқиш вазифаси қўйилди.

Президент Шавкат Мирзиёев 
 Тахтакўпир туманидаги “Белтов” овул 
фуқаролар йиғинида ҳам бўлди.

Бу ерда мингдан ортиқ аҳоли яшай-
ди. Туман марказидан 40 километр 
узоқда жойлашган ҳудуднинг илгари 
шароити оғир эди. “Обод қишлоқ” дас
тури асосида қурилиш, таъмирлаш 
ишлари амалга оширилгач, овул қиё-
фаси ўзгарди.

Фуқаролар йиғини идораси, мада-
ният маркази, шифокорлик пункти, 
мактабгача таълим муассасаси капи-
тал таъмирланди. Ҳаммом қурилди. 
Янги қувурлар тортилиб, ичимлик суви 
таъминоти яхшиланди. Кўчаларга қум
шағал аралашмаси ва қора қоплама 
ётқизилди. “Оржап” каналида пиёдалар 

кўприги қурилди, йўлаклар, ариқлар 
тартибга келтирилди. 5 километр электр 
тармоқлари янгиланиб, трансформатор 
ўрнатилди.

Шавкат Мирзиёев овулдаги бунёд-
корлик ишларини кўздан кечирди. Аҳоли 
билан мулоқот қилди.

– Охирги йилларда Қорақалпоғистон-
га алоҳида эътибор бериб, катта куч ва 
ресурсларни жалб этганимиз ўз натижа-
сини бераяпти. Одамлар йўлимиз тўғри-
лигига ишонди. Энди янги марралар 
қўйганмиз. Қорақалпоғистонга ҳамма 
раҳбарларни олиб келдик. Бунақаси 
тарихда бўлмаган. Улар маблағи, жа-
моаси билан келиб, аниқ лойиҳалар 
ишлаб чиқаяпти. Тахтакўпирнинг ҳам 
аввалги мавқеини тиклашимиз зарур, 
– деди Президент. 

Давлатимиз раҳбари аёллар турму-
шини яхшилаш масаласига алоҳида 
тўхталди.

– Юртимизда аёллар кўз ёши тўк-
майдиган жамият қуришимиз керак, – 
деди Шавкат Мирзиёев.

Шу ерда ҳоким ёрдамчилари ва 
ёшлар етакчилари билан ҳам мулоқот 
бўлди. Улар маҳаллалардаги муаммо-
ларни ҳал этиш, бандликни таъминлаш 
борасидаги таклифларини билдирди.

Президентимиз шу ерда журналист-
лар билан ҳам суҳбатлашди.

Шавкат Мирзиёев Шуманай тума-
нидаги “Шуманай экотекс” корхонаси 
фаолияти билан танишди.

2020 йилда ишга туширилган ушбу 
корхона 7 минг тоннадан зиёд ипкала-
ва тайёрлаш қувватига эга. Ўтган йили 
51 миллиард сўмлик маҳсулот ишлаб 
чиқарилиб, қарийб 5 миллион доллар-
лик экспорт қилинган.

Шу пайтгача ҳудуддаги энг катта му-
аммо ишсизлик эди. Мазкур корхона 
аҳоли, айниқса, хотинқизларни доимий 

иш билан таъминлашда муҳим роль 
ўйнади. Бу ерда 500 та иш ўрни ташкил 
этилган.

Давлатимиз раҳбари ишлаб чиқа-
риш жараёни ва маҳсулотларни кўздан 
кечирди, ишчилар билан суҳбатлашди. 
Мутасаддиларга корхонада пахтани 
қайта ишлашнинг кейинги босқичла-
рини ўзлаштириш бўйича кўрсатма 
берилди.

– Бу маъқул. Лекин туманда ишсиз-
лар бўлмаслиги учун бундай корхона-
лар учтўртта бўлиши керак. Саноатнинг 
бошқа йўналишларида ҳам лойиҳалар 
топиш зарур, – деди Шавкат Мирзиёев.

Шу ерда тумандаги “Баҳром Илғор 
Кластер” масъулияти чекланган 
 жамияти ҳақида маълумот берилди. 
Кластернинг 743 гектар ери лазер орқа-
ли текисланган. Шундан 100 гектарида 
ёмғирлатиб суғориш технологияси жо-
рий этилган.

– Аҳолига даромад манбаи яратиш, 
ялпи ишлаб чиқаришни кўпайтиришга 
ҳаракат қилаяпмиз. Бунинг учун нима 
керак? Аввало, сув керак. Қорақал-
поғистонда сув ва ер ҳисоби долзарб. 
Агар саранжом қилиб, иқтисод қилиб 
фойдаланилса, сув етади. Бунинг учун 
қишлоқ хўжалиги маданиятини ошириш, 
инновацион технологияларни жорий 
этиш керак, – деди Президент.

Шуманай туманига бириктирилган 
Хоразм вилояти тадбиркорларининг 
инвестиция лойиҳалари тақдимоти ҳам 
ўтказилди.

Ўзбекистон Республикаси Президен-
ти Шавкат Мирзиёевнинг Қорақалпоғис
тон Республикасига ташрифи давом 
этмоқда.

Зиёдулла ЖОНИБЕКОВ,
Абдулазиз МУСАЕВ,

Довуд АБИБУЛЛАЕВ,
ЎзА мухбирлари.

ЈОРАЈАЛПОўИСТОН ТАРАЈЈИЁТИДА
ЯНГИ САҐИФА ОЧИЛМОЈДА

Тадбирда Жанубий оператив қўмондонлиги 
бош лиғи, полковник Пўлатжон Сативалдиев сўнгги 
йилларда мамлакатимизда ҳарбийлар ва уларнинг 
оила аъзоларини ижтимоий ҳимоя қилиб, уйжой 
масалаларини ҳал этишга қаратилаётган юксак 
эътибор тинч, осуда ҳаёт ва фаровон турмушни 
таъминлашга хизмат қилаётганини таъкидлади. Бу 
борада Ватанимизнинг жанубдаги воҳаси – Сурхон-
дарё вилоятида ҳам кенг қамровли ишлар амалга 
оширилаётгани қайд этилди.

Денов туманидаги Ҳайрабод гарнизонида бу-
нёд этилган мазкур хизмат уйида ҳам ҳарбийлар 
ва уларнинг оила аьзолари учун барча замонавий 
шароит яратилган.

– Меҳмонхона, ошхона ва бошқа ёрдамчи хо-

налар ҳам замонавий усулда жиҳозланган, – де-
йди кичик сержант Достон Абдуллаев. – Бу ерда-
ги қулайликлардан айниқса, турмуш ўртоғим ва 
фарзандларим жуда хурсанд. Мактабгача таълим 
муассасаси бор. 

Ҳарбий хизматчиларнинг оила аъзолари учун 
50 иш ўрнига эга замонавий тикув цехи мавжуд. 
Ватан олдидаги хизмат бурчимизни шараф билан 
бажариш учун бизга шундай шароит яратиб бераёт
ган давлатимиздан миннатдормиз.

Хизмат уйига кўчиб ўтган ҳарбий хизматчиларга 
Жанубий оператив қўмондонлиги ва туман ҳокими-
нинг эсдалик совғалари топширилди.

Холмўмин МАМАТРАЙИМОВ,
ЎзА мухбири.

ВАТАН ҲИМОЯЧИЛАРИГА ЯНГИ 
УЙЛАРНИНГ КАЛИТИ ТОПШИРИЛДИ

Жануби-ғарбий махсус ҳарбий округига қарашли Ҳайрабод гарнизонида 
жойлашган ҳарбий қисм ҳарбий хизматчилари учун 30 хонадонга мўлжалланган 

замонавий янги хизмат уйларининг калити топширилди.

йўналтирилган ҳамкорликдаги лойиҳани илгари сурмоқда
“Савай” каналида реконструкция 

ишлари олиб борилмоқда

 Эълон

“Ko‘chmas mulk xizmatlarini ko‘rsatish jamiyati” 
МЧЖ томонидан ташкил этилган очиқ танлов 
савдоларига “Чилонзор буюм савдо комплек-
си” АЖнинг 2022 йил 22 февралдаги 28-сонли 
такрорий буюртманомасига асосан, қурилиши 
режалаштирилаётган савдо шахобчаларининг 
ижарага олиш ҳуқуқи қўйилмоқда:  

1.“Чилонзор буюм савдо комплекси” АЖ ҳудудида 
жойлашган савдо шахобчанинг сони 2 дона, савдо 
шахобчаларининг ҳар бирининг майдони 6 м.кв.
дан иборат. Савдо шахобчаcининг ҳар бирининг 
бошланғич баҳоси 76 500 000 сўм.

2.“Чилонзор буюм савдо комплекси” АЖ ҳудудида 
жойлашган савдо шахобчаларининг сони 1 дона, 
савдо шахобчанинг майдони 8 м.кв.дан иборат, савдо 
шахобчаcининг бошланғич баҳоси 102 000 000 сўм.

3.“Чилонзор буюм савдо комплекси” АЖ ҳуду-
дида жойлашган савдо шахобчаларининг сони 3 
дона савдо шахобчаларининг ҳар бирининг майдони 
9 м.кв.дан иборат, савдо шахобчаcининг ҳар бири-
нинг бошланғич баҳоси 114 750 000 сўм.

4. “Чилонзор буюм савдо комплекси” АЖ ҳудуди-

да жойлашган савдо шахобчаларнинг сони 1 дона, 
савдо шахобчанинг майдони 15 м.кв.дан иборат, 
савдо шахобчаcининг бошланғич баҳоси 191 250 
000 сўм.

Савдода иштирок этиш истагини билдирган талаб
горлардан аризалар ушбу хабарнома чоп этилган 
санадан бошлаб расмий иш кунлари соат 10:00 дан 
16:00 гача қабул қилинади (13:00 дан 14:00 гача туш-
лик). Таклифларни қабул қилишнинг охирги муддати 
2022 йил 11 март куни соат 16:00 да тўхтатилади.

Талабгорларнинг таклифлари 2022 йил 15 март 
куни соат 11:00 дан бошлаб кўриб чиқилади. Энг 
юқори таклифни берган талабгор билан сотувчи 
ўртасида келишув битими тузилади.

Танлов савдо шу куни бўлиб ўтмаган тақдирда, 
такрорий савдолар  2022 йил 29март, 12, 26апрель, 
10, 25май кунлари сотилгунга қадар соат 11:00 да 
ўтказилади. 

Такрорий савдолар учун ариза буюртманомалар 
танлов ўтказилиши белгиланган кундан бир иш куни 
олдин, соат 16:00 гача қабул қилинади. 

Савдода қатнашиш учун талабгорлар ёпиқ 

конвертга солинган таклифлари ва ариза билан 
биргаликда қуйидаги ҳужжатларни тақдим этади: 

► юридик шахслар учун давлат рўйхатидан ўт-
казилганлиги тўғрисидаги гувоҳноманинг нусхаси;

► жисмоний шахслар учун СТИР ва паспортнинг 
нусхаси.

– Талабгорлар ижарага олиш ҳуқуқининг 40 фо-
изидан кам бўлмаган миқдордаги суммани закалат 
сифатида “Ko‘chmas mulk xizmatlarini ko‘rsatish 
jamiyati” МЧЖнинг ХАТБ “DAVR BANK” Олмозор 
филиалидаги ҳ/р: 22604000205331723001, МФО: 
01121, СТИР: 308112732 га савдода иштирок этиш 
учун ариза топширгунга қадар тўлашлари шарт.

Таклифи маъқул топилган талабгорга савдо ўт-
казилган кундан бошлаб 20 банк куни ичида сотув-
чи билан ижара шартномасини тузиш мажбурияти 
юклатилади.

Савдо ташкилотчиси жойлашган, савдолар ўтка-
зиладиган ва савдода иштирок этиш учун аризалар 
қабул қилинадиган манзил: Тошкент шаҳри Яшнобод 
тумани С.Азимов 5тор кўчаси, 5ауй. Телефон: (99) 
2770740.

Тадбиркорлар ва сармоядорлар диққатига!

очиқ танлов савдоларига таклиф этади.
“Ko‘chmas mulk xizmatlarini ko‘rsatish jamiyati” МЧЖ

Бугун дунё бўйича ҳароратнинг 
муттасил кўтарилиши оқибатида 
унинг ортидан сув танқислиги бўй 
кўрсатмоқда. Бундай вазият минтақа-
мизда ҳам мавжудки, сўнгги йилларда 
сувдан оқилона фойдаланиш бўйича 
кенг қамровли ишлар амалга оши-
рилмоқда. Жумладан, Ўзбекистон 
ҳукумати ва жаҳон банки ҳамкорли-
гида “Фарғона водийсида сув ресур-
сларини бошқариш 2босқич” лой-
иҳаси доирасида “Савай Оқбурасой” 
тизимини тиклаш ва модернизация 
қилиш бўйича амалий ишлар олиб 

Аҳоли яшаш хонадонларида олиб борилаётган 
ўрганишлар шуни кўрсатмоқдаки, айрим уйлардаги 
девор печларининг дудбурони мавсум олдидан тоза-
ланмаган бўлса, баъзилар қўлбола усулда ясалган 
печлардан фойдаланмоқда. Тунги вақтларда ётиш 
олдидан табиий газни назорат қилмаслик натижа-
сида унинг кўтарилиб кетиши, фарзандлар ётоқ-
хонасидаги печларнинг назоратсиз қолдирилиши, 
табиий газдан резина шланглар ёрдамида фойда-
ланиш ҳамда хонадон эгаларининг эътиборсизлиги 
натижасида табиий газнинг чала ёниши ва ундан 
ажралиб чиқадиган ис газидан заҳарланиш ҳолатла-
ри учраб туради. Шунингдек, туманимиз ҳудудидаги 
ижтимоий соҳа обеъктларига қарашли янгидан 
қурилаётган, қайта таъмирланаётган мактаб, боғча 
ва қурилиш объектларида қурувчи ва ишчиларнинг 
ётоқ жойлари ўрганилганида, етарлича шароитлар 
яратилмаганлиги, тунги вақтларда ишчиларнинг ўз 
ҳолига ташлаб қўйилганлиги бунинг оқибатида эса 
уларнинг исиниш мақсадида биноларда қўлбола 
печлардан фойдаланиши, юқори кучланишли электр 
токларидан тартибсиз равишда, ёнғин хавфсизлиги 
қоидаларига зид равишда фойдаланиш ҳолатлари 
кузатилди. Бу эса ўз навбатида ёнғинларнинг келиб 
чиқишига, бунинг оқибатида эса фуқароларнинг 
барвақт ҳаётдан кўз юмишига сабаб бўлмоқда. 
Бундай кўнгилсиз ҳолатлар ва ёнғинларнинг келиб 
чиқишига йўл қўймаслик мақсадида фуқаролардан 
ва қурувчи ташкилот раҳбарларидан ўз уйларида, 
қурилиш объектларида электр токи ва табиий газдан 
фойдаланишда эҳтиёт чораларини кўришларини 
сўраймиз. 

И.ҚЎЗИБОЕВ,
Янгийўл тумани ФВБ бошлиғи ўринбосари, 

капитан.

Тежамкорлик

ТИ Европанинг бир қатор мамлакатларида хизмат 
сафарида бўлган фермерлардан бирининг 
айтишича, бирор жойда оқиб турган сувни 
кўрмаган. Далаларда эса турли-туман 
экинлар ривожда экан.У мезбонлардан 
айни экинларни суғориш билан боғлиқ 
жиҳатлар ҳақида сўраган. Шунда мезбонлар 
магистрал сув ўтказиш қувурлари ер 
остида эканлиги, томчилатиб суғоришнинг 
бир қанча усуллари ҳақида айтиш 
баробарида далаларнинг намлигини 
кўрсатишган экан.

борилмоқда. 20182024 йилларга 
мўлжалланган иш режасига кўра шу 
вақт мобайнида салкам 50 миллион 
АҚШ доллари ўзлаштирилиши лозим. 
Ҳозирда ўтган асрнинг 30йилларида 
ҳашар усулида қазилган “Савай” ка-
налида реконструкция ишлари олиб 
борилмоқда. Халқ ирргациясининг 
ноёб иншооти бўлмиш у канал оз 
эмас, 20 минг гектарга яқин дала ва 
боғларни, аҳоли томорқаларини сув 
билан таъминлайди.

“Савай” канали трансчегаравий 
сув иншооти бўлиб, унинг 24 кило-

метрлик қисми Андижон вилоятининг 
Қўрғонтепа, Жалақудуқ, Хўжаобод ва 
Булоқбоши туманларини қамраб ол-
ган. Халқаро танловда ғолиб бўлган 
Озарбайжондаги “АККОРД” компа-
нияси  бош пудратчи ҳисобланади. 
Компаниянинг лойиҳа бошқарувчи-
си Эътибор Қурбоновга кўра жорий 
йилда каналга “бетон тўн” кийдириш 
якунланади. 9  миллион 156 минг 
АҚШ доллари эвазига тикланадиган 
каналда бир қатор гидроузеллар, 
сув ўтказиш иншоотлари ҳам борки 
барчасининг тикланиши натижасида 

сувнинг табиий камайиши камида 
2530 фоизга қисқаради. Сув хўжали-
ги ходимларининг ҳисобкитобларига 
қараганда, “Савай” каналидан вега-
тация даврида 256 миллион куб метр 
сув ўтади. Шундан 25 фоизининг те-
жалиши эвазига эса  64 миллион куб 
метр сув сақлаб қолинади.

Олой тоғида шаклланадиган ва 
вилоят ҳудудидаги Жалақудуқ ва 
Хўжаобод туманлари фермерлари 
далаларига сув берадиган Оқбура-
сойнинг қирғоқларини мустаҳкамлаш 
ҳам лойиҳа таркибига кирган бўлиб, 
жала ва сел мавсумида хатарли ва-
зиятлар юзага келади. Сой ўзанлари 
ва қирғоқларини тиклаш баробарида 
вегетация даврида камида 25 мил-
лион куб метр сув иқтисод қилини-
шининг ҳисобкитоби бор.

“Савай” каналидан сув оладиган 
фермерларнинг айтишига қараган-
да, барча экинлардан янада мўлроқ 
ҳосил олиш имкониятлари 3040 фо-
изга ортади.

Қобилжон АСҚАРОВ,
“Qishloq hayoti” мухбири.

ТОШКЕНТ ВИЛОЯТИ

ЭЛЕКТР ТОКИ ВА 
ТАБИИЙ ГАЗДАН

Тª¡РИ ФОЙДАЛАНАЙЛИК!
Янгийўл туманида секторларга 

бириктирилган масъул ходимлар 
иштирокида аҳоли орасида газ ва 
ҳаво аралашмасининг чақнаши, 
ис гази билан боғлиқ кўнгилсиз 

ҳолатларнинг олдини олиш борасида 
профилактика тадбирлари мунтазам 
олиб борилмоқда.

Аҳолини рўйхатга олиш Ўзбекистон Республикаси-
нинг бутун ҳудудида ёки унинг муайян ҳудудларида 
ўтказилади. Белгиланган санада аҳолининг демогра-
фик ва ижтимоийиқтисодий тавсифларини белгиловчи 
шахсга доир маълумотларни йиғиш ҳамда уларга ишлов 
бериш жараёни ҳисобланади. Аҳолини рўйхатга олиш 
санаси бу аҳоли тўғрисидаги маълумотларни йиғиш 
ва ҳисобга олиш амалга ошириладиган аниқ пайтдир. 
Респондентлар деб аҳолини рўйхатга олиш санасида 
Ўзбекистон Республикаси ҳудудида бўлган Ўзбекистон 
Республикаси фуқаролари, чет эл фуқаролари ва фуқа-
ролиги бўлмаган шахслар, Ўзбекистон Республикасида 
доимий яшовчи, лекин аҳолини рўйхатга олиш сана-
сида унинг ҳудудидан ташқарида бўлган Ўзбекистон 
Республикаси фуқаролари айтилади. Рўйхатга олиш 
варағи эса кўрсатилган саволлар бўйича шахсга доир 
маълумотларни ёзиб олиш учун белгиланган шаклдаги 
бланка ҳисобланади.

Дилбар АБДУРАҲИМОВА,
Тошкент шаҳар статистика бошқармаси

Аҳолини рўйхатга олиш жараёнларини
ташкил этиш ва ўтказиш бўлими

етакчи мутахассиси.

Тошкент автомобиль ва йўллар касбҳунар коллежи томони-
дан 2011 йилда Сериков Олег Викторович номига берилган  К 
№ 2241567 (рўйхат рақами 2442) рақамли диплом йўқолганлиги 
сабабли бекор қилинади.

Тошкент шаҳар Чилонзор туманидаги ихтисослаштирилган 
103мактаб томонидан Сериков Олег Викторович номига берилган  
U № 3464301 рақамли шаҳодатнома йўқолганлиги сабабли бекор 
қилинади.

Низомий номидаги Тошкент давлат педагогика университети то-
монидан 2008 йилда Файзиева (Тавашарово) Нигина Собирбековна 
номига берилган  B № 358369 (рўйхат рақами 1787) рақамли диплом 
йўқолганлиги сабабли бекор қилинади.

АҐОЛИНИ Р¤ЙХАТГА ОЛИШ Т¤ўРИСИДАГИ 
ЈОНУНИДАГИ АСОСИЙ ТУШУНЧАЛАР

Мазкур Қонун Сенат томонидан 2020 йил 28 февралда маъқулланган бўлиб, унинг 
билан  аҳолини рўйхатга олиш соҳасидаги муносабатлар тартибга солинади. 

Хуш, ушбу Қонунда нималар акс этган, ундаги асосий тушунчалар қандай?

GGGI халқаро ҳукуматлараро ташкилот бўлиб, бош 
офиси Сеул шаҳрида (Жанубий Корея) жойлашган. 
Мазкур ташкилот 2012 йил 20 июнь куни РиодеЖаней-
рода (Бразилия) БМТнинг Барқарор ривожланиш бўйича 
конференцияси доирасида таъсис этилган.

Ташкилотнинг мақсади – иқлим ўзгариши шароитлари-
да тараққий этган ҳамда бозор иқтисодиётини танлаган 
мамлакатларда яшил иқтисодиётни ривожлантириш 
йўли орқали барқарор иқтисодий ўсишга кўмаклашиш 
ҳисобланади.

Ҳозирги кунда институт дунёнинг 30 дан ортиқ мам-
лакатларида 54 та лойиҳани амалга ошириб келмоқда.

GGGI Орол денгизи таназзули салбий оқибатларини 
бартараф этиш мақсадида Оролбўйи минтақасининг 
яшил тикланишини молиялаштиришга йўналтирилган 
ҳамкорликдаги лойиҳани илгари сурмоқда. Умумий қий-
мати 5,65 млн. АҚШ долларига тенг лойиҳа Халқаро 
ҳамкорлик бўйича Корея агентлиги (KOICA) томонидан 
молиялаштирилади. Ундан кўзланган мақсад – Орол 
денгизи таназзули оқибатларини бартараф этиш учун 
Қорақалпоғистон Республикасининг яшил реабилитация-
сига кўмаклашиш, шунингдек, барқарор ҳаётий таъминот 
ҳамда табиий хавфларга барқарорликни таъминлаш 
бўйича чоратадбирларни белгилашдир.

Учрашув чоғида Глобал яшил ўсиш институтининг 
Ўзбекистондаги ваколатхонаси раҳбари Аарон Рассел 
лойиҳа доирасида амалга оширилиши мўлжалланган 
режалар ҳақида гапириб берди.

– Ўзбекистон сув хўжалигини ривожлантириш кон-
цепцияси ва стратегияси билан танишиб чиқдим. Ушбу 
ҳужжатлар яқин истиқболда мамлакатингиз сув хўжалиги 
соҳасида амалга ошириладиган ислоҳотлар кўламини 
тасаввур этиш имконини беради, – деди у.

Учрашув якунида Сув хўжалиги вазирлиги ва Глобал 
яшил ўсиш институти ўртасида ҳамкорлик бўйича ўзаро 
англашув меморандумини имзолаш, мутахассислар 
иштирокида мулоқотларни давом эттришга келишиб 
олинди.

Сув хўжалиги вазирлиги матбуот хизмати

ГЛОБАЛ ЯШИЛ
ªСИШ ИНСТИТУТИ

Кеча Сув хўжалиги вазирлигида
Глобал яшил ўсиш институти (GGGI) бош 

директори ўринбосари Хелена Маклеод 
бошчилигидаги делегация билан

учрашув ўтказилди.

ДЕЛЕГАЦИЯСИ БИЛАН 
УЧРАШУВ ªТКАЗИЛДИ



Афсуски, аждодларимизнинг болага таълим-тарбия бериш 
тўғрисида ёзиб қолдирган бебаҳо китоблари четда қолиб кетди

МУАССИСЛАР:
Ўзбекистон Республикаси Вазирлар 
Маҳкамаси комплекси таркибидаги ҳамда 
бошқа дахлдор вазирлик ва идоралар.

Ўзбекистон Матбуот ва ахборот агентлиги томонидан 
2009 йил 13 февралда № 0020-рақам билан рўйхатдан ўтказилган.
Ҳажми 2 босма табоқ. Офсет усулида босилди, қоғоз бичими А-2.
НАШР ИНДЕКСИ – 144.
Буюртма Г-247. 1878 нусхада чоп этилди.

Манзилимиз: 100000, Тошкент, Матбуотчилар кўчаси, 32-уй.
Телефонлар: Қабулхона – (0-371) 236-26-50.
Факс – (0-371) 233-09-93.
Реклама ва эълонлар – (0-371)  236-26-50, (0-371) 233-28-04.
e-mail: infoqishloqhayoti@mail.ru       Баҳоси келишилган нархда.

Босишга топшириш вақти: 21.00
Босишга топширилди: 01.20

Таҳрир ҳайъати:
Жамшид ХЎЖАЕВ, Шавкат ҲАМРОЕВ,
Шуҳрат ТЕШАЕВ, Муҳаммаджон ТОШБОЛТАЕВ,
Актам ХАИТОВ, Маҳмуд ТОИР,
Ҳабиб ТЕМИРОВ (бош муҳаррир ўринбосари),
Раимқул СУЯРОВ (бош муҳаррир ўринбосари).

Газета “Шарқ” нашриёт-матбаа акциядорлик компанияси босмахонасида босилди.    Манзили: “Буюк Турон” кўчаси, 41-уй.       1  2  3  4  5  6Саҳифаловчи-дизайнер: Маркс ЮСУПОВБош муҳаррир: Чори ЛАТИПОВ

Маълум бўлдики, Нодир Ўрунов 
компания томонидан амалга ошири-
лаётган “Самарқанд сайёҳлик мар-
кази” лойиҳасида пайвандчи бўлиб 
ишлар ва ўз оиласи билан Бухоро 
вилоятининг Шофиркон туманидаги 
Чандир қишлоғида истиқомат қилар 
экан. Нодир ака рафиқаси Муҳаб-
бат опа билан маслаҳатни бир ерга 
қўйиб, ўтган йилнинг кузида ўз хо-
надонларида оилавий типдаги бо-
лалар уйини ташкил этиб, Бухоро 
шаҳридаги 32сон “Меҳрибонлик 
уйи”дан етти нафар болани ўз тар-
биясига олишибди. Ўтган ҳафтада 
компаниянинг PRдепартаменти ва 
касаба уюшма қўмитаси вакиллари 
Ўруновлар хонадонида бўлиб, бо-
лаларга ширинликлар ва озиқовқат 
маҳсулотлари етказдилар.

Бухородан Шофирконгача транс-
портда бир соатлик йўл экан, кўз 
очибюмгунча манзилга етиб қолдик. 
Қуёш чарақлаган, теваракатрофдан 
баҳор иси келади. Қишлоқ одамла-
ри содда ва самимий, ҳар ким ўз 
иши билан банд, бизни манзилга 
элтаётган микроавтобусни қизиқ-
синиш билан кузатиб қўйишмоқда. 
Одамлардан Нодир ака хонадонини 
сўроқлашга тўғри келди. Бизга нуро-
ний отахон йўл кўрсатди.

Нодир аканинг хонадонида бизни 
илиқ қаршилашди. “Ассалому алай-
кум!”, – бир овоздан салом беришди 
қоракўз, қорақош ўғилу қизлар. Хо-
надон соҳиблари ва болалар билан 
бирмабир танишдик, совғасалом-
ларни топширдик, биргаликда фо-
тосуратга ҳам тушдик. Биз мезбон-
лардан етим болаларнинг бошини 
силаш ғояси қандай пайдо бўлгани, 
бу масъулиятли қадамни қўйиш қан-
чалик қийинлиги, бу ишларни йўл-
га қўйишда кимлар ёрдам бергани 
ҳақида сўрабсуриштириш киришдик. 
Нодир акадек камтар, камгап инсон 
менинг саволларимдан ўнғайсиз-
лангандек бўлади. Шунда Муҳаббат 
опани суҳбатга чорлаб анча қизиқ 
маълумотларни билиб олдик. Маъ-
лум бўлишича, етим болаларни тар-
бияга олиш ғояси бирламчи Нодир 
аканинг опаси Малоҳат Ўруновага 
тегишли бўлган экан. У киши ўн йил 
“Меҳрибонлик уйи”да тарбиячи бў-
либ ишлагани экан. Лекин Малоҳат 
опанинг ёши тегишли ҳужжатларда 
белгиланган меъёрий талабларга 
тўғри келмагани боис, у бу ишни ука-
сининг оиласига таклиф қилганлар. 
Шу тариқа савобли ва хайрли иш 
бош ланиб кетади. Эндиликда Ма-
лоҳат опа бу хонадонга ҳар томон-
лама ёрдам бераётган экан, чунки 
бу бора да тажрибаси борда. “Била-
сизми, менинг болалар уйидаги кўп 
йиллик тажрибам борлиги энг муҳими 
эмас. Энг муҳими, болаларга меҳр 
бериш, уларга ғамхўрлик қилиш, – 
таъкидлайди Малоҳат опа. – Укам ва 
келиним бу болаларга чин юракдан 
меҳр беришяпти! Бу жуда катта ма-
съулият, ҳаттоки, туганмас моддий 
имконияти ва ўнлаб ёрдамчилари 
бор одам учун бу осон иш эмас бу!”.

Дарҳақиқат, бу болалар алоҳи-
да эътиборга муҳтож. Тоза устбош, 
лаззатли таом билан таъминлаш – бу 
ишнинг арзимас қисми холос. Улар-
га тўғри тарбия бериш, руҳий аҳво-
лини ҳис қила олиш, кези келганда 
эркалаш, кези келганда тўғри йўл 
кўрсатиш – жуда мураккаб иш. Биз-
нинг қаҳрамонларимиз бу мураккаб 
ишни ҳамжиҳатликда уддалашяпти. 
“Ўзимизнинг уч фарзандимиз вояга 
етишган, катта ўғлим оилали, ўғил 
набирамиз бор. Коллеж ўқувчилари 
бўлган қизим ва ўғлим бизга энг катта 
кўмакчи. Кўнгли ярим етим болажон-
ларни бағримизга олгач ишташвиши-
миз кўпайди, албатта. Лекин булар-
нинг ҳаммаси хайрли ташвишлар. 
Тарбиямизга келган болаларнинг 
ўзлари ҳам тартибли, интизомли. Ҳар 
бири ўз ётоғини тартибга келтиради, 
қизлар ошхона юмушларида дастёр, 
бириккита таомларни тайёрлашни 
ўргатдим уларга”, – фахрланиб сўз-
лайди Муҳаббат опа. Бу болаларнинг 
тўрттаси акасингиллар, деярли ҳам-
маси ғирт етимлар. 

Хайрлашар эканмиз, Нодир ака 
мақтовларни орттириб юбормаслик-
ни биздан илтимос қилдилар. “Бу 
ишимиз қаҳрамонлик эмас, оддий 
одамгарчилик, холос. Ўзимизга Худо 
берган уч фарзандни оёққа қўйдик, 
мана, кучимиз имконимиз етгунича 
яна етти нафар боланинг иссиқсо-
вуғини ҳам зиммамизга олдик, улар-
га ўз фарзандларимизга қўйгандек 
меҳр қўйдик. Энди бу болаларнинг 
ҳам ҳаётимизда ўрни бор, улар учун 
 масъулмиз. Бизга тегишли ташки-
лотлар моддиймаънавий кўмак 
бермоқда. Биласизми, мен нимани 
истайман? Йиллар ўтиб, бу болалар 
ҳам вояга етса, оққорани фарқига 
борадиган бўлганда, ҳаётда ўз ўрни-
ни, касбкорини топиб кетганда, бо-
лаликда кўрган қийинчиликлари унут 
бўлиб кетишини истайман. Улар ким 
ва қаерда бўлмасин, бизнинг уларга 
синг ган камтаргина меҳнатимиз ва 
қалб қўримизни унутмасалар керак? 
Ахир меҳр кўрган жойини инсон ҳа-
миша ёдда сақлайдику, тўғрими!?”. 
Тўғри, албатта. Нодир ака ҳақ гапни 
айтди: яхшилик унутилмайди, асло 
изсиз кетмайди, келажакда ўз шаро-
фатини албатта кўрсатади!

Қаҳрамонимиз мақтов сўзларга 
иштиёқманд бўлмасада, биз Ўру-
новлар оиласининг хайрли ишидан 
барча хабар топишини, ҳар бир ин-
соннинг қалбида бу оилага ҳурмат 
эҳтиром уйғонишини хоҳлардик. Улар 
каби бағрикенг ва меҳрмурувватли 
инсонлар шарофати билан дунёда 
ҳамиша яхшилик устувор. Компания 
доимо муҳтож кишиларга, жумла-
дан етим болаларга ғамхўрлик кўр-
сатиб келади. Ва албатта, компания 
ходимлари сафида Нодир акадек 
олийжаноб инсонлар борлиги биз 
учун фахрли.

М.АЗИМОВА, 
“Enter Engineering” компанияси

PR-департаменти
Бош мутахассиси.

Биргина Абдурауф Фитратнинг 
“Оила” рисоласини олайлик. Китоб бола 
тарбиясида тиббий қоидаларга амал 
қилган ҳолда тарбиянинг учта муҳим 
қисми: жисмоний, ақлий ва маънавий 
таркиби нималардан иборатлиги ҳақида. 

Тарбиянинг жисмоний қоидалари-
га амал қилиш бола саломатлиги учун 
жуда муҳимдир. Бу эса тозалик ва ҳар 
кунлик жисмоний ҳаракатдан бошла-
нади. Кузатишлардан маълумки, ҳам-
ма жойда ҳам бунга амал қилинмайди. 
Бешикдаги боланинг баданини, йўргаку 
кийимларини тоза сақлаш керак. 

Болани вақтида ва меъёрида овқат-
лантириш ҳам тарбиянинг муҳим қисми 
ҳисобланади. Фитрат ўз асарида мил-
латимизда тарбияланиб, ўсаётган бо-
лаларни европалик оилаларда ўсиб, 
тарбия олаётган болаларга солиштириб 
фикр билдирган. Албатта, вақтида ва 
меъёрида овқатланган бола жисмонан 
соғлом бўлади. Муаллиф овқатланишда 
икки жиҳатни эсдан чиқармасликни тав-
сия этади: аввал интизом ва иккинчиси 
кифоя. Интизом бу вақтида, шошмасдан 
овқатланиш дейилади, тамадди қилина-
ётган ҳар бир овқат яхшилаб чайнали-
ши, бу жараёнда иштирок этувчи барча 
ҳазм органлари хизмат қилиши лозим 
бўлади. Ҳазм аъзолари тиш, тил, сўлак 
безлари, сўлак, балғам, ошқозон, меъда 
ва ичакдан иборат бўлиб, уларнинг бар-
часи ўз вазифасини бажариши лозим.

Тартибинтизомсиз овқатланиш, бир 
овқат ҳазм бўлмасдан бошқа овқатни ис-
теъмол қилиш ҳазм аъзоларининг ишини 
бузади. Бунинг натижасида улар чарчаб 
қолади, фарзандингизнинг иштаҳаси 
камаяди, овқатланмай қўяди. Шунинг 
учун кунлик овқатланишни тўртга бўлиш 
тавсия қилинади: бир қисми нонуштада, 
икки қисми кундуз кунида ва қолган бир 
қисми кечки пайтда истеъмол қилган 
яхши. Ҳозир ҳам кўпчилик ўқувчилар 
мактабга нонушта қилмасдан келади. 
Мустақилликнинг илк йилларида мак-
табларда бошланғич синф ўқувчилари 
учун бепул сут бериш жорий қилинди. 
34 йил давом этган бу тадбирда бир 
стакан сут ва битта пирожки ёки бир 
бурда нон истеъмол қилиш натижаси-
да болаларнинг саломатлигида кескин 
ижобий натижалар кўзга ташланди. Бу 
эса ўқувчиларнинг дарсга қизиқиши 
ортганлиги билан исботланди. Овқат-
ни кам ейиш одамни кучсиз қилса, кўп 
ейиш кишини заиф ва танбал қилади. 
Бу борада сув ичишни ҳам эътибордан 
четда қолдирмаслик лозим, бола қанча 
сув ичишни ҳоҳласа бериш керак, аммо 
ортиқча сув унга зарар келтиришини 
ҳам эсдан чиқармаслик талаб этилади.

Тарбия жуда мураккаб жараён бў-
либ, унинг талаблари ҳам шунга яра-
ша. Болани вақтида ухлатиш ҳам унинг 
соғлом бўлишида муҳим ўрин тутади, 
уйқу пайтида боланинг мияси дам 
олади ва меҳнат фаолияти тиклана-
ди. Камҳаракатлилик ҳам тарбиянинг 
салбий қусурларидан бири ҳисобла-
нади. Баъзи оилаларда болани уйда 
кўпроқ ўтиришга мажбур қилиш ҳоллари 
кузатилади. Ҳатто шундай болаларни 
“одобли болалар” қаторига ҳам қўшиб 
қўямиз. Айниқса, сўнгги йилларда бола-
лар телевизор ва телефонларга қизиқиб 
камҳаракат бўлиб қолмоқдалар. Бунинг 
натижасида бола улғайганда ҳам ода-
мови, кўпчиликка қўшилмайдиган, ҳатто 
қариндошуруғларини ҳам танимайдиган 
бўлиб қолиши кузатилмоқда. Бундай 
нуқсонлар жамият ҳаёти учун қанчалик 
зарарли эканлиги ҳаммага маълум.

Сўнгги пайтларда аёлларнинг 
 жамият ҳаётида фаоллиги ортди. Аммо 
мана шундай оилаларнинг айримларида 
бола тарбиясига эътибор етарли бўл-
масдан қолмоқда. Бунга асосий сабаб 
аёлнинг оилада тарбияга етарли вақт 
ажратмаганлиги билан бирга эрхо-
тин ўртасидаги оилани бошқаришда-
ги ўрнига ҳам путур етмоқда. Бугунги 
кунда юртимизда Янги Ўзбекистонни 
яратишга киришилди ва  бош масала 
– таълимтарбия ҳаёт мамот масаласи 
эканлиги ёдга олиниб, асосий шиорга 
айланди. Бир қанча вақт бу соҳага эъти-
борсизлик билан қаралганлиги, таълим 
муассасалари зиммасига ўзига хос бўл-
маган вазифалар юклаб қўйилганлиги 

очиқ ойдин айтилди ва бунга узилкесил 
чек қўйилди. Бир вақтлар мактабларнинг 
фаолиятини ўрганиш учун туман халқ 
таълими бўлимининг мақсадли, режали 
ва мавзули фронтал текширишлари де-
ган гаплар бўлар эди. Йиллик режада ўз 
мактабида бундай тадбир ўтказилишини 
билган мактаб раҳбарларидан тортиб, 
ҳар бир ўқитувчигача мунтазам тайёр-
гарлик кўрарди. Туман халқ таълими 
бўлими инспекторлари, услубчилари 
ҳеч бўлмаганда бир ҳафта давомида 
битта мактабнинг фаолиятини ўрганиб 
ёрдам кўрсатишарди. Бундай тадбирлар 
кўпроқ олий маълумотли, тажрибали 
ўқитувчилар етишмайдиган мактаблар-
да ўтказиларди. Эндиликда алоқанинг 
турли услублари қўлланилаётган даврда 
малакаси етарли бўлмаган ўқитувчига 
амалий ёрдам кўрсатиш имкониятлар 
жуда кўпайди. Бунинг учун туман халқ 
таълими бўлимининг ўзида малакали 
мутахассислар ишлаши лозим бўлади. 
Улар мактаблардаги аҳволдан мунтазам 
хабардор бўлишлари ва кимга қандай 
ёрдам кераклигидан огоҳ бўлиши талаб 
этилади. Қайсики мактабда бирор яхши 
тажриба қўлланилса интернет орқали 
туман бўйича тарқатиш учун ҳозир тўлиқ 
шароит мавжуд. Ўқитувчиларни рағбат-
лантиришнинг турли усуллари қўллани-
лаётган бир пайтда, бунга давлатимиз 
раҳбарининг алоҳида эътибор бериб 
келаётганида бу ишга жуда жиддий ва 
адолатли ёндашиш керак бўлади. Ҳозир 
ўқитувчига тоифа белгилаш республика 
тест маркази зиммасига юклатилган. 
Яхши билимга эга, тест саволларини 

е ча оладиган ўқитувчининг ҳаммаси ҳам 
ўқувчиларга чуқур билим бера олади, 
дейиш қийин. Шундай ўқитувчилар 
борки, ўз кучини бутун умр синфдаги 
ўқувчилари билан ишлашга бағишла-
ган. Болалар уни ўз отаси ёки онасидай 
кўради, ҳатто ўз отаонаси топшириқла-
рини ёдидан чиқариб қўядиган бола ҳам 
ўқитувчисининг айтганидан чиқмайди. 
Аммо шундай ўқитувчиларнинг баъзила-
ри синовлардан ўта олмай қолади. Улар-
нинг хизматини жамоа аъзолари яхши 
билишади. Кўпчилик мактабларда ўқув 
йили давомида ўқитувчиларнинг фао-
лиятини акс эттирувчи “рейтинг ойнаси” 
деган жадвал деворга осиб қўйилади. 
Умуман, ўқитувчининг тоифасини ҳар 
бир жамоа ўзи белгиласа самардорлиги 
яхши бўлар эди. Бунда отаоналарнинг 
фикрлари ҳам муҳим.

Ўқитувчиларнинг тоифасини бел-
гилаш жорий қилинган дастлабки йил-
лари бу вазифа жамоага юклатилган 
эди. Фақатгина биринчи ва олий тоифа 
оладиган ўқитувчилар туманда ташкил 
этилган комиссиядан ўтишлари белги-
лаб қўйилганди. Биринчи йили бизнинг 
комиссиямиз қаттиққўлликни жуда оши-
риб юборди шекилли юқори тоифа олган 
ўқитувчилар сони бўйича вилоятда энг 
охирги ўринни эгалладик. Раҳбарлардан 
кўплаб танқидий гапларни эшитишимиз-
га тўғри келди. Аммо биз бу билан тои-
фа белгилаётганимизда ўзини мактабда 
энг обрўли ҳисоблаб юрган, аслида ўз 
устида ишламай қўйган ўқитувчиларнинг 
кимлигини кўрсата олдик. Уларнинг фа-
олияти комиссия аъзолари томонидан 
пухта ўрганилди ва муҳокама чоғида 
бундай ўқитувчиларнинг камчиликлари 
рўйрост кўрсатиб  ўтилди. Энг қизиғи, 
жамоада ўзидан бошқани тан олмай-
диган, аслида ўқувчига билим беришда 
паст натижа кўрсатиб келаётган бир 
неча ўқитувчи келгуси ўқув йилида на-
фақага чиқиб кетди. Ҳар ҳолда ишни шу 
тарзда бошлаганлигимиз келгуси ўқув 
йилида ўз натижасини кўрсатди. Биз-
да юқори тоифадаги ўқитувчилар сони 
кўпайди. Ўқитувчилар малака ошириш 
курсларига ўз ихтиёри билан борадиган 
бўлди ёки кимлардандир ёрдам сўраб, 
китоблар қидириб қолганлиги кузатилди.

Болани барча фанларни чуқур ўрга-
тишга мажбурлаш натижа бермаслигини 
ўтган йиллар тажрибаси яққол кўрсат-
ди. “Иккисиз ва икки йилликсиз” шиори 
таълимга қизиқишнинг сусайиб кети-
шига олиб келди. Ўқитувчи бир ҳарф
ни билмаган болага ҳам уч баҳо  қўйиб, 
синфдан синфга кўчираверди. Буни 
яхши тушунган бола эса ҳамма нарсага 
лоқайд, беэътибор бўлиб ўсди. Энди-
ликда ҳар бир туманда касбҳунар би-
лим юртлари фаолият олиб бормоқда ва 
уларнинг моддийтехника базаси етарли 
даражада ёки умумтаълим мактабида-
гига нисбатан анча юқори. Бундан бир 
неча йил илгари мактабларнинг 1011 
синфларида ўтиладиган техно логия 
дарсларини шу билим юртлари уста-
хоналарида олиб бориш йўлга қўйил
ди. Лекин умумтаълим мактаблари ва 
касбҳунар мактабларидаги таълим ус-
луби кескин фарқ қилганлиги сабабли бу 
яхши самара бермади ва дарслар яна 
ўз мактабларида давом этадиган бўлди. 
Чунки таълимнинг узлуксизлигини йўлга 
қўйишга эриша олганимиз йўқ.

Ҳусниддин НУРИДДИНОВ,                                  
Халқ таълими фахрийси.

Ғузор тумани.

ЯХШИЛИК
ИЗСИЗ 
КЕТМАЙДИ

БУ КАМТАР ИНСОН ҲАҚИДА БИЗ 
“ENTER ENGINEERING” КОМПАНИЯСИ ИШЧИСИ НОДИР 

ЎРУНОВ ОИЛАСИ БУХОРО ШАҲРИДАГИ “МЕҲРИБОНЛИК 
УЙИ”НИНГ ЕТТИТА ТАРБИЯЛАНУВЧИСИНИ 

ЎЗ ҚАРАМОҒИГА ОЛДИ”, МАЗМУНДАГИ ҚИСҚА 
ЭСЛАТМА ОРҚАЛИ ХАБАР ТОПДИК.

Ўтган асрда юртимизда жорий қилинган таълим тизимида асосан 
Европа мамлакатларида қўлланилган тажрибалар асос қилиб олинди. 
Я.Каминский, А.Макаренко, Сухомлинский каби педагогларнинг 
асарларини чуқур ўрганиш ва уларни амалда қўллашга даъват қилиб 
келинди. Афсуски, аждодларимизнинг болага таълим-тарбия бериш 
тўғрисида ёзиб қолдирган бебаҳо китоблари четда қолиб кетди. 
Абдулла Авлоний, Абдурауф Фитрат сингари алломаларимизни 
бу борадаги бутун жаҳонга ибрат бўладиган асарлари эсдан 
чиқарилди ёки бутунлай тақиқлаб қўйилди.

Таълимда такомиллашиш
ДАВР ТАЛАБИ

Амалга оширилаётган тадбир-
лардан кўзланган мақсад, аҳоли ўр-
тасида ёнғинга қарши курашишни 
кучайтириш, ёнғинларнинг олдини 
олишга аҳолини кенг жалб қилишдан 
иборатдир. Тилсиз ёв билан кура-
шиш фақатгина ёнғин хавфсизлиги 
хизмати ходимларининг иши эмас, 
балки ҳар бир фуқаронинг бурчи-
дир. “Ўз уйингни ўзинг асра”, деган 
шиор ҳар бир фуқаро, ҳар бир оила, 
корхона, муассаса учун тааллуқли-
дир. Шундай экан, барчамиз ёнғин 
хавфсизлиги қоидаларига қатъий 
риоя қилишимиз шарт. Бунда нима-
ларга эътибор қаратишимиз керак? 
Аввало, очиқ алангадан фойдала-
нилганда эҳтиёткорлик чораларини 

кўриш, электр ва газ асбобларини 
доимо соз ҳолда тутиш, носоз, қўл-
бола электр ва газ асбобларидан 
фойдаланмаслик, белгиланган жой-
лардагина чекиш сингари муҳим 
қои даларга амал қилишимиз керак. 
Шунда уйимизни, йиллаб йиққан 
молмулкимизни, ўзимиз ва яқин-
ларимизнинг ҳаётини асраб қолган 
бўламиз. Агарда биз оддий ёнғин 
хавфсизлиги қоидаларига риоя қил-
сак, уйимизда ёнаётган олов бизга 
фақат дўст сифатида хизмат қилади.

Болалар  келажагимиз, уларни 
асрабавайлаб, ватанимизга содиқ, 
ҳар тарафлама етук инсон бўлиб ка-
мол топишларига биз  жавобгармиз. 
Шундай экан, ҳар биримиз қаерда 

бўлмайлик улардан насиҳатимизни, 
ҳаёт учун керакли сабоқларимиз-
ни ҳеч качон аямайлик! Нима учун 
ҳаётга талпинаётган мурғак бир 
гўдак бизнинг лоқайдлигимиз оқи-
батида оташ қурбони бўлиши керак? 
Ҳеч ким ўз фарзандининг ногирон 
бўлиб қолишини хоҳламайди, ал-
батта. Ёнғин эса бир неча сонияда 
молмулкдан ва яқинлардан ажра-
та оладиган бир офатдир. Ҳаётда 
содир бўладиган даҳшатли фало-
катлардан бири, шубҳасиз ёнғин-
дир. Олов ҳеч кимни ва ҳеч нимани 
аямайди.

И.И.АХМЕДЖАНОВ,
ЁХТТЭБ ЁН ва ПБ катта 

инспектори, подполковник.

ЭҐТИЁТ Б¤ЛГАН ЯХШИЁНҒИН ХАВФСИЗЛИГИ 
ХИЗМАТИ ХОДИМЛАРИ 

ТОМОНИДАН ЖОЙЛАРДА, 
АҲОЛИ ЎРТАСИДА 

ЁНҒИН ХАВФСИЗЛИГИ 
ҚОНУН-ҚОИДАЛАРИНИ 

ТУШУНТИРИШ ВА УЛАРГА 
РИОЯ КИЛИШ БЎЙИЧА 

УЧРАШУВЛАР МУНТАЗАМ 
ТАШКИЛЛАШТИРИЛАЯПТИ. 

БУНДАН ТАШҚАРИ, ОАВ 
ОРҚАЛИ ҲАМ ТАРҒИБОТ-

ТАШВИҚОТ ИШЛАРИ ОЛИБ 
БОРИЛМОҚДА.


